
chaturviMshatinAma pratipAdaka chUrNikA

ચતુર્વિંશતિનામ   પ્રતિપાદક ચૂર્ણિકા 

॥ શ્રી ભદ્રાચલ રામદાસ કૃત ચતુર્વિંશતિનામ   પ્રતિપાદક
ચૂર્ણિકા  ॥
શ્રીમદખિલાણ્ડ કોટિ બ્રહ્માણ્ડ ભાણ્ડ
દાણ્ડોપદણ્ડ મણ્ડલ સાન્દોત્દીપિત સગુણ નિર્ગુણાતીત
સચ્ચિદાનન્દ પરાત્પર તારક બ્રહ્માખ્ય દશદિશા
પ્રકાશં, સકલ ચરાચરાધીશં કમલ સંભવ
સચીધવ પ્રમુખ નિખિલ વૃન્દારક વૃન્દ વન્દ્યમાન
સન્દીપ્ત દિવ્યચરણારવિન્દં, શ્રી મુકુન્દમ્  ।
તુષ્ટ નિગ્રહ શિષ્ટ પરિપાલનોત્કટ કપટ નાટક સૂત્ર
ચરિત્રાઞ્ચિત બહુવિધાવતારં  , શ્રી રઘુવીરમ્ ।
કૌસલ્યા દશરથ મનોરથાનન્દ કન્દળિત
નિરૂઢ ક્રીડા વિલોલન શૈશવં શ્રી કેશવમ્ ।
વિશ્વામિત્ર યજ્ઞ વિઘ્નકારણોત્કટ તાટકાચર સુબાહુબાહુબલ
વિદલન બાણપ્રવીણ પારાયણં શ્રીમન્નારાયણમ્ ।
નિજપાદ જલજ ઘનસ્પર્શનીય શિલારૂપ શાપ
વિકૃત ગૌતમ સતી વિનુત મહીધવં, શ્રી માધવમ્ ।
ખણ્ડેન્તુદર પ્રચણ્ડ કોદણ્ડ ખણ્ડનોત્દણ્ડ
ગોદણ્ડ કૌશિક લોચનોત્સવ જનક ચક્રેશ્વર
સમર્પિત   સીતા વિવાહોત્સવાનન્દં શ્રી ગોવિન્દમ્ ।
પરશુરામ ભુજગર્વ દર્પ
નિર્વાપણ તાનુગતરણ વિજય વર્ધિષ્ણું  , શ્રી વિષ્ણુમ્ ।
પિતૃવાક્ય પરિપાલનોત્કટ જટાવલ્કલોપેત સીતાલક્ષ્મણ સહિત
મહિત રાજ્યાભિતમત દૃઢવ્રત કલિત પ્રયાણ

રઙ્ગ  ગઙ્ગાવતરણ  સાધનં, શ્રી મધુસૂદનમ્ ।
ભરદ્વાજોપચાર નિવારિત માર્ગશ્રમ નિરાઘાટ
ચિત્રકૂટ પ્રવેશક્રમં, શ્રી ત્રિવિક્રમમ્ ।
જનક નિયોગ શોકાકુલિત  ભરતશત્રુઘ્ન લલનાનુકૂલ બન્ધુ પાદુકા
પ્રદાન સીતા નિર્મિતાન્તઃ   કરણ દુષ્ટ ચેષ્ટાયમાન
ક્રૂર કાકાસુર ગર્વોપશમનં, શ્રી વામનમ્ ।
દણ્ડકા ગમન નિરોધ ક્રોધ વિરાટાનલ
જ્વાલા જલધરં , શ્રી શ્રીધરમ્ ।
શરભઙ્ગ  સુતીક્ષ્ણાત્રીદર્શનાશીર્વાદ નિર્વ્યાજ
કુમ્ભલસંભવ કૃપાલપ્ધ મહાદિવ્ય દિવ્યાસ્ત્ર
સમુદયાર્ચિત   પ્રકાશં, શ્રી હૃષીકેશમ્ ।
પઞ્ચવટીતટ
સઙ્ઘટિત  વિશાલપર્ણશાલાગત શૂર્પણખા નાસિકાઃ
છેદન માનાવબોધન મહાહવારંભ વિજ્રુમ્ભણ  રાવણ
નિયોગ માયા મૃગસંહાર કાર્યાર્થ લાભં, શ્રી પદ્મનાભમ્ ।
રાત્રિઞ્ચર
પર વઞ્ચનાહૃત સીતાન્વેષણ રતપઙ્ક્તિ  રથક્ષોભ
શિથીલીકૃત પક્ષ જટાયુ મોક્ષ બન્ધુપ્રિયાવસાન નિર્યન્તિતા
કબન્દ વક્ત્રોદરશરીર નિરોધરં , શ્રી દામોદરમ્ ।
શબર્યુપદે શપંપાતટગમન
હનુમદ્ સગ્રીવ સંભાષણ બન્ધુરાત્ બન્ધુર
દુન્દુભિ કળેબરોત્પતન, સપ્તસાલઃ છેદન, વાલિ વિદારણ
પ્રપન્ન સુગ્રીવ સામ્રાજ્ય સુખહર્ષણં, શ્રી સઙ્કર્ષણમ્ ।
સુગ્રીવાઙ્ગત  નીલ જામ્બવશ્ચ નલકેસરિ પ્રમુખ
નિખિલ કપિનાયક સેવા સમુદયાર્ચિત   દેવં, શ્રી વાસુદેવમ્ ।
નિજદત્ત મુદ્રિકાજાગ્રત્ સમગ્રાઞ્જનેય વિનય વચન
રચનામ્બુધિ લઙ્ઘનોલ્લ્ઙ્ઘિત   લઙ્કિણી પ્રાણોલ્લલઙ્ઘન
જનકજા દર્શનાક્ષ કુમાર હરણ, લઙ્કાપુરિ દહણ
પ્રતિષ્ટિત, શુક પ્રશઙ્ગ  દિરુષ્ટદ્યુમ્નં, શ્રી પ્રદ્યુમ્નમ્ ।

અગ્ર પોદક્ર
મહોગ્ર નિગ્રહ બલાય માનાપમાનનીય નિજશરણ્યાગણ્ય
પુણ્યોદય વિભીષણાભય પ્રધાનાનિરુદ્દં , શ્રીમદનિરુદ્દમ્ ।
અપાર
લવણ પારાવાર સમુજ્રુંભિતોત્કર્ષણ  ગર્વ નિર્વાપણદીક્ષા
સમર્થસેતુ નિર્વાણ પ્રવીણાખિલ સ્થિર ચરોત્તમં, શ્રી
પુરુષોત્તમમ્ ।
નિસ્તુલ પ્રહસ્ત કુમ્ભકર્ણેન્દ્રજિત્ કુમ્ભ નિકુમ્ભાગ્નિ વર્ણાતિકાય મહોદર
મહાપાર્શ્વાદિ દનુજ ધનુખણ્ડનાયમાન કોદણ્ડ ગુણશ્રવણ
શોષણા હતાશેષ રાક્ષસ પ્રજમ્ , શ્રી અધોક્ષજમ્ ।
અકુણ્ડિત રણોત્ કણ્ઠ દશકણ્ઠ દનુજ
કણ્ઠીરવકણ્ઠલુણ્ડનાયમાન જયાવહં શ્રી નારસિંહમ્   ।
દશગ્રીવાનુજ ભટ્ટ ભદ્ર દ્વજાખ્ય વિભવ લઙ્કાપુરિ
સ્પુરણ સકલ સામ્રાજ્ય સુખોજ્જિતં, શ્રીમદચ્યુતમ્ ।
સકલ સુરાસુરાદ્ભુત પ્રજ્વલિત પાવક
મુખભૂદાયમાન સીતાલક્ષ્મણાઙ્ગત  મહનીય પુષ્પકાધિ રોહણ
નન્દિગ્રામ સ્થિત ભ્રાત્રુભિર્યુત જટા વલ્કલ વિસર્જનાંફર
ભૂષણાલઙ્કૃત શ્રેયો વિવર્ધનં, શ્રી જનાર્દનમ્ ।
અયોધ્યા નગર પટ્ટાભિષેક વિશેષ મહોત્સવ નિરન્તર દિગન્ત
વિશ્રાન્ત હારહીર કર્પૂર પયઃ પારાવાર ભારત વાણી કુન્દેન્દુ
મન્દાકિની ચન્દન સુરદેનુ શરદમ્બુ તાલીવર ધમ્પોલિ શત
દાનાશ્વ સુભકીર્તિઃશ્   ષડાક્ષર પાણ્ડુ ભૂત સભા
વિભ્રાજમાન નિખિલ ભુવનૈક યશઃ સાન્દ્રં શ્રી ઉપેન્દ્રમ્ ।
ભક્તજન સંરક્ષણ દીક્ષણ કટાક્ષ શોભાદ્ય સમુત્તરિં  શ્રી હરિમ્ ।
કેશવાદિ ચતુર્વિંશતિ   નામ ગર્ભ
સન્દર્પિત   નિજ ગથાઙ્ગીકૃત  મેધા વર્તિષ્ણું   શ્રી કૃષ્ણમ્ ।
સર્વ સુપર્વ પાર્વતી હૃદય કમલ તારક બ્રહ્મનામં
સમ્પૂર્ણકામં પવતરણાનુ કન સાન્દ્રં
ભવજનિત ભયોઃછેદઃ છિદ્રમછિદ્રં ભક્તજન મનોરથોન્નિદ્રં,

ભદ્રાચલ રામભદ્રં રામદાસ પ્રપન્નં ભજેઽહં ભજેઽહમ્॥
॥ ઇતિ શ્રી ભદ્રાચલ રામદાસ કૃત કેશવાદિ
ચતુર્વિંશતિ   પ્રતિપાદક ચૂર્ણિકા   સમ્પૂર્ણમ્॥

